
Atma-Vidya-Vilasa

ஆத்மவித்³யாவிலாஸ:

ஶ்ரீஸதா³ஶிவேந்த்³ரஸரஸ்வதீவிரசித:
அத²ஆத்மவித்³யாவிலாஸ: ।
சிந்முத்³ரிதகரகமலம் சிந்திதப⁴க்தேஷ்டத³ம் விமலம் ।
கு³ருவரமாத்³யம் கஞ்சந நிரவதி⁴காநந்த³நிர்ப⁴ரம் வந்தே³ ॥
வடதருநிகடநிவாஸம் படுதரவிஜ்ஞாநமுத்³ரிதகராப்³ஜம் ।
கஞ்சந தே³ஶிகமாத்³யம் கைவல்யாநந்த³கந்த³லம் வந்தே³ ॥ 1॥
நிரவதி⁴ஸம்ஸ்ரு’திநீரதி⁴நிபதிதஜநதாரணஸ்பு²ரந்நௌகாம் ।
பரமதபே⁴த³நகு⁴டிகாம் பரமஶிவேந்த்³ரார்யபாது³காம் நௌமி ॥ 2॥
தே³ஶிகபரமஶிவேந்த்³ராதே³ஶவஶோத்³பு³த்³த⁴தி³வ்யமஹிமாऽஹம் ।
ஸ்வாத்மநி விஶ்ராந்திக்ரு’தே ஸரஸம் ப்ரஸ்தௌமி கிஞ்சிதி³த³ம் ॥ 3॥
நிருபமநித்யநிரீஹோ நிஷ்கலநிர்மாயநிர்கு³ணாகார: ।
விக³லிதஸர்வவிகல்ப: ஶுத்³தோ⁴ பு³த்³த⁴ஶ்சகாஸ்தி பரமாத்மா ॥ 4॥
ஸ்வாவித்³யைகநிப³த்³த: ⁴ குர்வந்கர்மாணி முஹ்யமாந:ஸந் ।
தை³வாத்³விதூ⁴தப³ந்த: ⁴ ஸ்வாத்மஜ்ஞாநாந்முநிர்ஜயதி ॥ 5॥
மாயாவஶேந ஸுப்தோ மத்⁴யே பஶ்யந்ஸஹஸ்ரஶ:ஸ்வப்நாந் ।
தே³ஶிகவச:ப்ரபு³த்³தோ⁴ தீ³வ்யத்யாநந்த³வாரிதௌ⁴ கோऽபி ॥ 6॥
ப்ராக்ரு’தபா⁴வமபாஸ்ய ஸ்வீக்ரு’தநிஜரூபஸச்சிதா³நந்த:³ ।
கு³ருவரகருணாபாங்கா³த்³கௌ³ரவமாஸாத்³ய மாத்³யதி ப்ராஜ்ஞ: ॥ 7॥
ஶ்ரீகு³ருக்ரு’பயா ஸச்சித்ஸுக²நிஜரூபே நிமக்³நதீ⁴ர்மௌநீ ।
விஹரதி கஶ்சந விபு³த: ⁴ ஶாந்தாஹந்தோ நிதாந்தமுதி³தாந்த: ॥ 8॥
கு³ருவரகருணாலஹரீவ்யதிகரப⁴ரஶீதலஸ்வாந்த: ।
ரமதே யதிவர ஏகோ நிருபமஸுக²ஸீமநி ஸ்வைரம் ॥ 9॥
ஶ்ரீதே³ஶிகவரகருணாரவிகரஸமபோஹிதாந்தரத்⁴வாந்த: ।

ஆத்மவித்³யாவிலாஸ:

விஹரந்மஸ்கரிவர்யோ நிரவதி⁴காநந்த³நீரதா⁴வாஸ்தே ॥ 10॥
ஜநிவிபரீதக்ரமதோ பு³த்³த்⁴யா ப்ரவிலாப்ய பஞ்சபூ⁴தாநி ।
பரிஶிஷ்டமாத்மதத்த்வம் பஶ்யந்நாஸ்தே முநி: ஶாந்த: ॥ 11॥
ஜக³த³கி²லமித³மஸாரம் மாயிகமேவேதி மநஸி மந்வாந: ।
பர்யடதி பாடிதாஶ: ப்ரக³லிதமத³மாநமத்ஸர: கோऽபி ॥ 12॥
நாத்மநி கிஞ்சிந்மாயா தத்கார்யம் வாऽஸ்தி வஸ்துதோ விமலே ।
இதி நிஶ்சயவாநந்த:ஹ்ரு’ஷ்யத்யாநந்த³நிர்ப⁴ரோ யோகீ³ ॥ 13॥
த்வமஹமபி⁴மாநஹீநோ மோதி³தநாநாஜநாசார: ।
விஹரதி பா³லவதே³கோ விமலஸுகா²ம்போ⁴நிதௌ⁴ மக்³ந: ॥ 14॥
அவதூ⁴தகர்மஜாலோ ஜட³ப³தி⁴ராந்தோ⁴பம: கோऽபி ।
ஆத்மாராமோ யதிராட³டவீகோணேஷ்வடந்நாஸ்தே ॥ 15॥
ஶாந்த்யா த்³ரு’டோ⁴பகூ³ட: ⁴ ஶாந்தஸமஸ்தாந்யவேத³நோதா³ர: ।
ரமதே ரஸஜ்ஞ ஏகோ ரம்யே ஸ்வாநந்த³பர்யங்கே ॥ 16॥
உந்மூலிதவிஷயாரி:ஸ்வீக்ரு’தவைராக்³யஸர்வஸ்வ: ।
ஸ்வாத்மாநந்த³மஹிம்நி ஸ்வாராஜ்யேऽஸ்மிந் விராஜதே யதிராட் ॥ 17॥
ஸவிதர்யபி ஶீதருசௌ சந்த்³ரே தீக்ஷ்ணேऽப்யதோ⁴ வஹத்யக்³நௌ ।
மாயிகமித³மிதி ஜாநந்ஜீவந்முக்தோ ந விஸ்மயீ ப⁴வதி ॥ 18॥
அஜ்ஞாநவைரிவிஜயீ ப்ரஜ்ஞாமாதங்க³மஸ்தகாரூட: ⁴ ।
விஹரதி ஸம்யமிராஜ:ஸமரஸஸுக²தா⁴ம்நி ஸர்வதோ ரம்யே ॥ 19॥
ஶாந்தாஹங்க்ரு’திதோ³ஷ:ஸுஸமாஹிதமாநஸ: கோऽபி ।
பூர்ணேந்து³ஶிஶிரபா⁴வோ ராஜத்யாநந்த³ஸத்யசித்³ரஸிக: ॥ 20॥
திஷ்ட²ந்பரத்ர தா⁴ம்நி ஸ்வீயஸுகா²ஸ்வாத³பரவஶ: கஶ்சித் ।
க்வாபி த்⁴யாயதி குஹசித்³கா³யதி குத்ராபி ந்ரு’த்யதி ஸ்வைரம் ॥ 21॥
அக்³ரு’ஹீதாக⁴கலங்க: ப்ரஶமிதஸங்கல்பவிப்⁴ரம: ப்ராஜ்ஞ: ।
ந்யக்க்ரு’தகார்யகலாபஸ்திஷ்ட²த்யாபூர்ணஸீமநி க்வாபி ॥ 22॥
சபலம் மநகுரங்க³ம் சாரு க்³ரு’ஹீத்வா விமர்ஶவாகு³ரயா ।
நிக³மாரண்யவிஹாரஶ்ராந்த: ஶேதே ஸ்வதா⁴ம்நி கோऽப்யேக: ॥ 23॥

ஆத்மவித்³யாவிலாஸ:

தா³ருணசித்தவ்யாக்⁴ரம் தீ⁴ரமந:க²ட்³க³தா⁴ரயா ஹத்வா ।
அப⁴யாரண்யே கோऽபி ஸ்வைரவிஹாரீ ஜயத்யேக: ॥ 24॥
ஸஜ்ஜநஹ்ரு’த³யஸரோஜோந்மீலநகரதீ⁴கரப்ரஸர: ।
ஏகோ யதிவரபூஷா நிர்தோ³ஷஶ்சரதி சித்³க³க³நே ॥ 25॥
குவலயவிகாஸகாரணமஜ்ஞாநத்⁴வாந்தகௌமுதீ³ப்ரஜ்ஞ: ।
ஶுத்³தோ⁴ முநீந்த்³ரசந்த்³ர:ஸுரஸேவ்யே லஸதி விஷ்ணுபதே³ ॥ 26॥
ஸ்வாநந்தா³ம்ரு’தஸேகைராந்தரஸந்தாபஸந்ததிம் ஶமயந் ।
சித்ரமசஞ்சலவ்ரு’த்திஶ்சித்³வ்யோமநி பா⁴தி யோகி³வர்யக⁴ந: ॥ 27॥
ஸுமந:ஸௌரப⁴மஞ்ஜுளஸஞ்சாரநிவாரிதாகி²லஶ்ராந்தி: ।
ஸம்யமிசாருஸமீரோ விஹரத்யாநந்த³ஸம்விதா³ராமே ॥ 28॥
நி:ஶ்ரேயஸஸரஸப²லே நிர்மலவிஜ்ஞாநபல்லவமநோஜ்ஞே ।
வீதப⁴யே விபிநதலே யதிஶிதிகண்டோ² விபா⁴தி கோऽப்யேக: ॥ 29॥
நி:ஸாரபு⁴வநமருதலமுத்ஸார்யாநந்த³ஸாரரஸபூர்ணே ।
வரஸரஸி சிந்மயேऽஸ்மிந்பரஹம்ஸ: கோऽபி தீ³வ்யதி ஸ்வைரம் ॥ 30 ।
நிகி²லாக³மபல்லவிதே நிக³மஶிரஸ்தந்த்ரஶீதலோத்³யாநே ।
மது⁴ரதரமஞ்ஜுவாச:கூஜந்நாஸ்தே யதீத்³ரகலகண்ட:² ॥ 31॥
தா³ரிதமோஹமதே³போ⁴ தூ³ரீக்ரு’தஸகலது³ரிதஶார்தூ³ல: ।
விபு³தோ⁴த்தமஸிம்ஹவரோ விஹரத்யாநந்த³விததகாந்தாரே ॥ 32॥
அஜ்ஞாநம்ரு’க³வரோஜ்ஜி²தவிஜ்ஞாநோத்துங்க³ஶ‍்ரு’ங்க³ஶிக²ரிதலே ।
மதிஸலிலஶீதலாங்கோ³ யதிமத³கலபோ⁴ விராஜதே விஹரந் ॥ 33॥
நாஸாஞ்சலநிஹிதாக்ஷோ நாமாதி³ப்⁴யோ நிவர்திதஸ்வாந்த: ।
தடிநீதடேஷு தத்த்வம் த்⁴யாயந்நாஸ்தே யதி: கோऽபி ॥ 34॥
ஆஶாவஸநோ மௌநீ நைராஶ்யாலங்க்ரு’த: ஶாந்த: ।
கரதலபி⁴க்ஷாபாத்ரஸ்தருதலநிலயோ முநிர்ஜயதி ॥ 35॥
விஜநநதீ³குஞ்ஜக்³ரு’ஹே மஞ்ஜுளபுலிநைகமஞ்ஜுதரதல்பே ।
ஶேதே கோऽபி யதீந்த்³ர:ஸமரஸஸுக²போ³த⁴வஸ்துநிஸ்தந்த்³ர: ॥ 36॥
பூ⁴தலம்ரு’து³தரஶய்ய: ஶீதலவாதைகசாமர: ஶாந்த: ।
ராகாஹிமகரதீ³போ ராஜதி யதிராஜஶேக²ர: கோऽபி ॥ 37॥

ஆத்மவித்³யாவிலாஸ:

விபுலஶிலாதலப²லகே விமலஸரித்³வாரிபரிவ்ரு’தோதா³ரே ।
மந்த³ம் மலயஜபவநே வாதி ப்ரஸ்வபிதி கோऽபி யதிராஜ: ॥ 38॥
ஆந்தரமேகம் கிஞ்சித்ஸந்ததமநுஸந்த³த⁴ந்மஹாமௌநீ ।
கரபுடபி⁴க்ஷாமஶ்நந்நடதி ஹி வீத்²யாம் ஜடா³க்ரு’தி: கோऽபி ॥ 39॥
ப்ரவிலாப்ய ஜக³த³ஶேஷம் பரிஶிஷ்டாக²ண்ட³வஸ்துபரதந்த்ர: ।
ப்ராஶ்நாதி கவலமாஸ்யே ப்ராப்தம் ப்ராரப்³த⁴கர்மணா கோऽபி ॥ 40॥
நிந்த³தி கிமபி ந யோகீ³ நந்த³தி நைவாபரம் கிமப்யந்த: ।
சந்த³நஶீதலஹ்ரு’த³ய: கந்த³லிதாநந்த³மந்த²ர:ஸ்வாஸ்தே ॥ 41॥
ஸந்த்யஜ்ய ஶாஸ்த்ரஜாலம் ஸம்வ்யவஹாரம் ச ஸர்வதஸ்த்யக்த்வா ।
ஆஶ்ரித்ய பூர்ணபத³வீமாஸ்தே நிஷ்கம்பதீ³பவத்³யோகீ³ ॥ 42॥
த்ரு’ணபங்கசர்சிதாங்க³ஸ்த்ரு’ணமிவ விஶ்வம் விலோகயந்யோகீ³ ।
விஹரதி ரஹஸி வநாந்தே விஜராமரபூ⁴ம்நி விஶ்ராந்த: ॥ 43॥
பஶ்யதி கிமபி ந ரூபம் ந வத³தி ந ஶ‍்ரு’ணோதி கிஞ்சித³பி வசநம் ।
திஷ்ட²தி நிருபமபூ⁴மநி நிஷ்டா²மவலம்ப்³ய காஷ்ட²வத்³யோகீ³ ॥ 44॥
ஜாத்யபி⁴மாநவிஹீநோ ஜந்துஷு ஸர்வத்ர பூர்ணதாம் பஶ்யந் ।
கூ³ட⁴ம் சரதி யதீந்த்³ரோ மூட⁴வத³கி²லாக³மார்த²தத்த்வஜ்ஞ: ॥ 45॥
உபதா⁴ய பா³ஹுமூலம் பரிதா⁴யாகாஶமவநிமாஸ்தீர்ய ।
ப்ரஸ்வபிதி விரதிவநிதாம் பரிரப்⁴யாநந்த³பரவஶ: கோऽபி ॥ 46॥
க³தபே⁴த³வாஸநாபி: ⁴ ஸ்வப்ரஜ்ஞோதா³ரவாரநாரீபி: ⁴ ।
ரமதே ஸஹ யதிராஜஸ்த்ரய்யந்தாந்த:புரே கோऽபி ॥ 47॥
வைராக்³யவிபுலமார்க³ம் விஜ்ஞாநோத்³தா³மதீ³பிகோத்³தீ³ப்தம் ।
ஆருஹ்ய தத்த்வஹர்ம்யம் முக்த்யா ஸஹ மோத³தே யதிராட் ॥ 48॥
விஜநதலோத்பலமாலாம் வநிதாவைத்ரு’ஷ்ண்யகல்பவல்லீம் ச ।
அபமாநாம்ரு’தகு³டிகாமாத்மஜ்ஞ: கோऽபி க்³ரு’ஹ்ணாதி ॥ 49॥
ந நிஷேத⁴தி தோ³ஷதி⁴யா கு³ணபு³த்³த்⁴யா வா ந கிஞ்சிதா³த³த்தே ।
ஆவித்³யகமகி²லமிதி ஜ்ஞாத்வோதா³ஸ்தே முநி: கோऽபி ॥ 50॥
பூ⁴தம் கிமபி ந மநுதே பா⁴வி ச கிஞ்சிந்ந சிந்தயத்யந்த: ।
பஶ்யதி ந புரோவர்த்யபி வஸ்து ஸமஸ்தார்த²ஸமரஸ: கோऽபி ॥ 51॥

நிக்³ரு’ஹீதாகி²லகரணோ நிர்ம்ரு’ஷ்டாஶேஷவிஷயேஹ: ।
த்ரு’ப்திமநுத்தமஸீமாம் ப்ராப்த: பர்யடதி கோऽபி யதிவர்ய: ॥ 52॥
ஸந்த்யஜதி நோபபந்நம் நாஸம்பந்நம் ச வாஞ்ச²தி க்வாபி ।
ஸ்வஸ்த:² ஶேதே யதிராடா³ந்தரமாநந்த³மநுப⁴வந்நேக: ॥ 53॥
காமபி விமலாம் பத³வீமாஸாத்³யாநந்த³ஸம்விது³ந்நித்³ராம் ।
ஆஸ்தே பி⁴க்ஷுக ஏகோ விஹரந்நிர்முக்தப³ந்த⁴ந:ஸ்வைரம் ॥ 54॥
வஸ்துந்யஸ்தமிதாகி²லவிஶ்வவிஹாரே விலீநமநா: ।
ராஜதி பராநபேக்ஷோ ராஜாऽகி²லவீதராகா³ணாம் ॥ 55॥
ஆசார்யாபாங்க³த்³ரு’ஶா ஸமவாப்தாபாரஸம்விதா³கார: ।
ப்ரஶமிதஸகலவிபே⁴த:³ பரஹம்ஸ: கஶ்சிதா³பா⁴தி ॥ 56॥
வர்ணாஶ்ரமவ்யவஸ்தா²முத்தீர்ய விதூ⁴ய வித்³யாதீ³ந் ।
பரிஶிஷ்யதே யதீந்த்³ர: பரிபூர்ணாநந்த³போ³த⁴மாத்ரேண ॥ 57॥
க்ஷயமுபநீய ஸமஸ்தம் கர்ம ப்ராரப்³த⁴முபபு⁴ஜ்ய ।
ப்ரவிக³லிததே³ஹப³ந்த:⁴ ப்ராஜ்ஞோ ப்³ரஹ்மைவ கேவலம் ப⁴வதி ॥ 58॥
ஸ்திமிதமநந்தமநாத்³யம் ஸந்ததமாநந்த³போ³த⁴க⁴நம் ।
அவிகல்பமாத்³யமேகம் ஸந்மாத்ரம் வித்³யதே கிமபி ॥ 59॥
அக்ஷரமஜரமஜாதம் ஸூக்ஷ்மதராபூர்வஶுத்³த⁴விஜ்ஞாநம் ।
ப்ரக³லிதஸர்வக்லேஶம் பரதத்த்வம் வர்ததே கிமபி ॥ 60॥
ஸுக²தரமமரமதூ³ரம் ஸாரம் ஸம்ஸாரவாரிதே⁴ஸ்தீரம் ।
ஸமரஸமப⁴யமபாரம் தத்கிஞ்சந வித்³யதே தத்த்வம் ॥ 61॥
அரஸமக³ந்த⁴மரூபம் விரஜஸ்கமஸத்த்வமதமஸ்கம் ।
நிருபமநிர்ப⁴யதத்த்வம் தத்கிமபி த்³யோததே நித்யம் ॥ 62॥
இதி கு³ருகருணாபாங்கா³தா³ர்யாபி⁴ர்த்³வ்யதி⁴கஷஷ்டிஸங்க்²யாபி: ⁴ ।
நிரவத்³யாபி⁴ரவோசம் நிக³மஶிரஸ்தந்த்ரஸாரபூ⁴தார்த²ம் ॥ 63॥
க³தி³தமிமமாத்மவித்³யாவிலாஸமநுவாஸரம் ஸ்மரந்விபு³த:⁴ ।
பரிணதபராத்மவித்³ய: ப்ரபத்³யதே ஸபதி³ பரமார்த²ம் ॥ 64॥
பரமஶிவேந்த்³ரஶ்ரீகு³ருஶிஷ்யேணேத்த²ம் ஸதா³ஶிவேந்த்³ரேண ।

ரசிதேயமாத்மவித்³யாவிலாஸநாம்நீ க்ரு’தி: பூர்ணா ॥ 65॥
இதி ஶ்ரீமத்பரமஹம்ஸபரிவ்ராஜகாசார்ய-
ஶ்ரீபரமஶிவேந்த்³ரஸரஸ்வதீபாதா³ப்³ஜஸேவாபராயண-

ஶ்ரீஸதா³ஶிவேந்த்³ரஸரஸ்வத்யா விரசித:
ஆத்மவித்³யாவிலாஸ:ஸமாப்த: ॥

